
Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 
apeqquteqarniarpunga.
 

Naalakkersuisunut Apeqqut: 

1. Qanoq annertutigisumik Naalakkersuisut qulakkeersimavaat, Namminersorlutik 
oqartussat ataanni pisortat ingerlatsiviisa ”Naatsorsuutinik qorsuusunik” 
ingerlatsinissamut pisussaaffeqarnerat. 

2. ”Naatsorsuutit qorsuusut ” atugaanerat pillugu Naalakkersuisut 
ilisimasaqalersimallutilluunniit  angusaqarpat?

3. Angusat ersarissut ilisimalikkatullu pissarsiat qanoq qaqugulu Naalakkersuisut 
politikkikkut qanoq iliuusissanngortinniarpaat? 

 ( Inatsisartuni ilaasortaq Kim Kielsen, Siumut)   

Tunngavilersuut: 

UPA 2006 –imi aalajangiiffigisassatut siunnersuut “Naatsorsuutit qorsuit” 
aappassaaneerinninnermi Inatsisartut akuersissutigaat siunnersuutinut UPA 2006/42 aamma UPA 
2006/58 innersuunneqartut. Eqqissisimatitsinermut Avatangiisinullu Ataatsimiititaliap 
siunnersuutinut isumaliutissiissummik suliaqartup erseqqissaatigaa, siunnersuutinik 
malitseqartitsinerup siuarsassagai pisortat kallerup inneranik, imermik, kiassanermik, 
tunisassiassanik, ikummatissanngornikunik aamma akuutissatut tunisassianik atuinerisa 
ineriartortinneqartumik nukittorsarneqarnera ersarinnerulersinneqarneralu.

Pineqartumi tulliutillugu atuinerup apparsarneqarnissaa siunertaqarluartumik 
suliarineqarsinnaalissaaq, avatangiisinut pinngortitamut aningaasaqarniarnermullu iluaqutaasumik. 

Naalakkersuinikkut soqutigisaraara ilisimalissallugu, siunnersuutinut taakkununngalu atasumik 
angusarineqartunik malitseqartitsineq Naalakkersuisut qanoq iliorlutik suliarisimaneraat?  

Ullut suliffiusut qulit qaangiutsinnagit akissutisinissara qilanaaraara.  

